
Donostia, 2023ko abenduaren 15a

UDALBATZAREN IDAZKARI NAGUSIARI

KONTROL MOZIOA

BASQUE CULINARY CENTERREN GOe ERAIKINA EGITEKO

MANTEON AURREIKUSITAKO OBRA DELA-ETA 

Victor Lasa Elkarrekin Donostia udal taldeko bozeramaileak, Udalbatzaren Araudi Organikoaren 98.

artikulua oinarri,  honako  KONTROL  MOZIO hau aurkezten  du  –Hirigintzako  zinegotzi  ordezkari

Arzallus andreari INTERPELAZIOA egin ondoren–, Lurraldearen Garapen eta Plangintza Batzordean,

Manteon GOe eraikina egiteko aurreikusitako obrari buruzkoa.

JUSTIFIKAZIOA

Manteo  inguruan  egin  nahi  den  Basque  Culinary  Centerren  GOe  eraikina  bizilagunek  eta

herritarrek guztiz gaitzetsi dute; izan ere, alde hartan dagoen parkea –Gros auzoko birika berdea–

desagertzea ekarriko du, hiriko auzo trinkoenetako batean –populazio aldetik–. Gainera, zuhaitz-

estaldurarik txikiena du auzo horrek.

Duela hamarkada batzuk egindako legez kanpoko betelanen ondorioz baliteke lursail horretako

lurrak kutsatuta egotea. Eta ez dira aztertu. Horregatik, prebentzio-jarduera bat egin behar da

lurzoru  kutsatuak  dauden  zehazteko.  Eremuan  edozein  esku-hartze  mota  egin  aurretik,

prebentzio-lan hori egin behar da. Gogoan izan substantzia horiek ez direla arriskutsuak bizigabe

dauden bitartean, baina oso arriskutsuak izan daitezkeela lurrak mugitzean. Hala, bada, uste dugu

Udalak arduraz jokatu behar duela, auzotarren eta alde hartako ikasleen segurtasuna eta osasuna

bermatzearren.

Ildo horretatik, IHOBEren datuen arabera, egiaztatu da Groseko lursail askotan lurzoru kutsatuak

daudela. Gainera, egiaztatu da, baita ere, eremu horrek jaso zituela alde horretan lehen egindako

erakinen  obra-hondakinak,  Donostiako  Administrazioarekiko  Auzien  1.  Epaitegiaren  2007ko

otsailaren  5eko  epaiak  jasotzen  duenez.  Epai  horrek  dio  udal  honek  hiri-espazio  libre  gisa

kalifikatutako lursailetan hondakinak bota zituela. Hondakinak kentzeko eta material naturalekin

berdintzea eskatzen zen, legez kanpo suntsitutako parkea berreraikitzea ahalbidetzeko. Hondakin

horiek,  segur aski,  amiantoz kutsatutako eraikin askotako hondakinetatik datoz.  Lurperatutako

obra-hondakin horiek mugitzean,  haien efektu kantzerigenoa ere lurpetik ateratzen da,  handik

sortzen diren jario eta hautsengatik.

Lur horietan prosprekzioak egin dira, oinarrizko azterlan goeotermiko bati lotuak, lurra ezagutzea

helburu. Mota horretako azterlanek informazio asko ematen dute: harri  edo lurzoru finkaturik

dagoen,  edo,  bestela,  hondarrik  edo  obra-hondakinez  betetako  lurrik.  Hala,  lursailaren

erresistentzia teknikoa neurtzen da eta horrek balio du hondaketa, hondaketa-obra mota eta egin

beharreko zimentazio-mota baloratzeko,  bai  eta lurzoru mota baloratzeko ere, ingurumenaren

ikuspegitik.  Azterlanean  egiaztatu  da  lursail  horretan  eraikinen  hondakinak  daudela;  beraz,

beharrezkoa da haien analisi kimikoa egitea.

Bestalde,  azken asteetan  lursaila  hesitu  da,  obrak  berehala hasteko,  antza.  Egungo egoeraren

aurrean,  eta  inguruan  kamioiek  egingo  dituzten  joan-etorriei  buruz  herritarrei  emandako

informazioa kontuan hartuta, kezka dago mugikortasuna eta zarata direla-eta, batez ere eremu

hartan  eskola-ibilbide  batzuk  daudela  kontuan  hartuta.  Beraz,  ikastetxeekin  eta  guraso-

elkarteekin  lan  egiteko  eskatzen  dugu,  familiek  eremu  horretan  ikasten  duten  adingabeen

segurtasun eta osasunari buruz duten gero eta kezka handiagoaren berri jakiteko.

Rodil  pasealekutik  kamioiak  sartu  eta  irteteak  inguruko  ikastetxeetara  joaten  diren  ikasleen

segurtasuna oztopatuko du; eskolara sartzeko eta irteteko orduetan, berez oso estua den eremu

batetik igarotzen dira. Horregatik, alternatiba seguruak bilatu behar dira.

Bestalde,  eremuan  izango  den  zaratak  neurri  zuzentzaileak  behar  ditu,  nahitaezko  inpaktu

akustikoaren azterketatik abiatuta, eta neurri horiek, orain arte, ez dira baloratu ez kontsultatu

inguruko hezkuntza-komunitateekin. Kontuan izan behar da Manteoko Institutuko egungo ikasle

gehienak  Zuhaizti  ikastetxetik  datozela,  eta  denbora  luzez  egon  direla  zarata  jasaten  Egiako

sarrerako zubibideko obrengatik.

Hori dela-eta, honako kontrol mozio hau aurkezten dugu:

KONTROL MOZIOA

1. Donostiako  Udalbatzak  hertsatuki  eskatzen  dio  Udal  Gobernuari  Manteoko  eremuan

erabiliko  diren  lurzoruen azterketa  kimiko  zehatza  egiteko,  GOe  eraikitzeko  lanak  hasi

baino lehen, lurzoru kutsaturik dagoen jakiteko eta modu seguruan jarduteko, auzotarren

eta inguruko ikasleen osasunerako egon daitezkeen arriskuak saihestuz.

2. Donostiako Udalbatzak hertsatuki eskatzen dio Udal Gobernuari Manteo inguruko ikasleen

segurtasuna bermatzeko, ibilbide seguruak ezarriz eta, ikastetxeetako ikasleen sarrera eta

irteera orduetan, kamioiei eremu horretatik ibiltzea debekatuz.

3. Donostiako  Udalbatzak  hertsatuki  eskatzen  dio  Udal  Gobernuari  obraren  inpaktu

akustikoaren nahitaezko azterketaren emaitzak ezagutzera emateko,  behar diren neurri

zuzentzaileak zehazteko eta neurri horiek ikastetxeekin eta auzokoekin adosteko, obraren

zaratak auzokideengan eta inguruko ikasleengan izan ditzakeen ondorioak minimizatzeko,

eta  eskola-orduetan zarata murrizteko. 

Victor Lasa,

Elkarrekin Donostia talde mistoko bozeramailea

